
ປາກມົດລູກແມ່ນຫຍັງ?
ປາກມົດລູກເປັນບ່ອນເປີດມົດລູກ. ປາກມົດລູກເປັນບ່ອນ 
ເຊື່ອມຕໍ່ລະຫວ່າງມົດລູກໄປຫາຊ່ອງຄອດ.

ມະເຮັງປາກມົດລູກແມ່ນຫຍັງ?
ມະເຮັງປາກມົດລູກເກີດຂຶ້ນເມື່ອຈຸລັງໃນປາກມົດລູກ 
ປ່ຽນແປງ ແລະ ຂະຫຍາຍຕົວເກີນຂອບເຂດ. ຈຸລັງເຫຼົ່ານີ້ 
ສາມາດປ່ຽນຈາກປົກກະຕິເປັນມະເຮງັຂັ້ນຕົ້ນ ແລະ ກາຍເປັນ
ມະເຮັງ.

ຖ້າພົບການປ່ຽນແປງຂອງຈຸລັງເຫຼົ່ານີ້ ແລະ ໄດ້ປິ່ນປົວ 
ໃນຕອນຕົ້ນ, ພວກເຮົາສາມາດປິ່ນປົວມັນບໍ່ໃຫ້ກາຍເປັນ
ມະເຮັງໄດ້.

ເປັນຫຍັງຜູ້ຍິງຈິ່ງມັກເປັນມະເຮັງ 
ປາກມດົ ລູກ?
ສາຍເຫດຫຼັກຂອງການເປັນມະເຮັງປາກມົດລູກ ແມ່ນເຊື້ອ 
HPV, ເຊິ່ງເປັນໄວຣັສທົ່ວໄປ. ມັນສາມາດຕິດຕໍ່ທາງ 
ຜີວໜັງໃນລະຫວ່າງການມີເພດສຳ�ພັນ.

ມັນມີພະຍາດ HPV ຫຼາຍປະເພດ. ບາງປະເພດພາໃຫ ້
ເກີດເປັນຫູດແລະບາງປະເພດພາໃຫ້ເກີດເປັນມະເຮັງ 
ປາກມົດລູກ

HPV ບາງຊະນິດສາມາດດີຫາຍຂາດໂດຍບໍ່ໄດ້ປິ່ນປົວ. 
ຍັງມີ HPV ຊະນິດອື່ນ ສາມາດປ່ຽນຈຸລັງໃນປາກມົດລູກ. 
ການປ່ຽນແປງນີ້ສາມາດພາໃຫ້ເກີດມະເຮັງປາກມົດລູກ.

ມີຄວາມສ່ຽງອື່ນບໍ?
ຜູ້ຍິງມີຄວາມສ່ຽງສູງໃນການເປັນມະເຮັງປາກມົດລູກຖ້າ:

ll ນາງເຄີຍມີເພດສຳ�ພັນກັບຄູ່ນອນຫຼາຍກວ່າໜຶ່ງຄົນ.
ll ນາງມເີພດສຳ�ພັນກັບບາງຄົນທີ່ມເີພດສຳ�ພັນກັບຄົນອື່ນ.
ll ນາງສູບຢາ.
ll ນາງເປັນພະຍາດເອດສ໌ ຫຼ ືມພີມູຕ້ານທານມະເຮງັຕໍ່າ. 

ປຶກສາກັບທ່ານໝໍຂອງທ່ານກ່ຽວກັບສິ່ງອື່ນໆທີ່ຈະພາໃຫ ້
ເກີດມີຄວາມສ່ຽງສູງຕໍ່ມະເຮັງນີ້. 

ຄວນເຮັດສິ່ງໃດແດ່ ເພື່ອເຮັດໃຫ້ 
ໂອກາດເກີດມັນຕໍ່າ?
ທ່ານສາມາດຫຼຸດຜ່ອນໂອກາດເກີດເປັນ HPV ຂອງ 
ທ່ານໄດ້. 

ll ຂໍສັກວັກຊີນປ້ອງກັນ HPV. ເດັກນ້ອຍຜູ້ຍິງ ແລະ 
ຜູ້ຍິງໄວໜຸ່ມທີ່ມີອາຍຸລະຫວ່າງ 9 ຫາ 26 ປີສາມາດ 
ສັກວັກຊີນນີ້ໄດ້.

ll ມີເພດສໍາພັນກັບຄົນຜູ້ດຽວ ເຊິ່ງເປັນຜູ້ທີ່ມີເພດສໍາພັນ 
ກັບທ່ານເທົ່ານັ້ນ.

ll ຈໍາກັດຈໍານວນຄູ່ນອນທີ່ທ່ານມີ.
ll ໃຊ້ຖົງຢາງອະນາໄມໃຫ້ຖືກຕ້ອງໃນທຸກຄັ້ງທີ່ທ່ານມ ີ

ເພດສໍາພັນ.

ມີສິ່ງອື່ນອີກທີ່ທ່ານສາມາດເຮັດເພື່ອຊ່ວຍເຫຼືອໄດ້

ll ກວດເຍື່ອເມືອກຂອງປາກມົດລູກ (Pap test) 
ເລື້ອຍໆຕາມຄໍາແນະນໍາຂອງທ່ານໝໍ. ການກວດນີ້ 
ແມ່ນເພື່ອກວດຊອກຫາມະເຮັງປາກມົດລູກ. 

ll ຢຸດສູບຢາ ຫຼືບໍ່ຕ້ອງສູບຢາເລີຍ.



ແມ່ນຫຍັງທີ່ທ່ານຄວນຈະລະວັງ?
ມະເຮັງປາກມົດລູກບໍ່ມີສັນຍານຫຼືອາການລ່ວງໜ້າ. 
ພົບທ່ານໝໍຂອງທ່ານທັນທີ ຖ້າທ່ານ:

ll ມີເລືອດອອກໃນລະຫວ່າງ ຫຼື ຫຼັງຈາກມີເພດສຳ�ພັນ.
ll ມີເລືອດອອກຫຼັງຈາກກວດບໍລິເວນເຊີງກາງ
ll ມີເລືອດອອກ ຫຼື ລົງຂາວອອກພາຍຫຼັງທ່ານໝົດ 

ປະເດືອນແລ້ວ. 
ll ມີອາການເຈັບບໍລິເວນເຊີງກາງຫຼືໃນລະຫວ່າງມ ີ

ເພດສຳ�ພັນ

ອາການເຫຼົ່ານີ້ອາດເກີດມີອັນໃດອັນໜຶ່ງ. ກວດກັບທ່ານ 
ໝໍຂອງທ່ານ ເພື່ອຄວາມຮັບປະກັນ. ບໍ່ຕ້ອງລໍຊ້າ. ສຸຂະພາບ 
ຂອງທ່ານມີຄວາມສຳ�ຄັນຫຼາຍ.

ທ່ານສາມາດເຮັດໃຫ້ມີຄວາມແຕກຕ່າງ 
ອອກໄປ!
ການປ່ຽນແປງທີ່ພາໃຫ້ເກດີມະເຮງັປາກມົດລກູສາມາດກວດ 
ແລະ ປິ່ນປົວໄດ້. 

ຜູ້ຍິງທຸກຄົນທີ່ມີອາຍຸແຕ່ 21 ຫາ 65 ປີຄວນມີການ 
ກວດເຍື່ອເມືອກຂອງປາກມົດລູກ (Pap Test) ເປັນປະຈຳ�. 
ຖ້າທ່ານມີອາຍຸເກີນ 65 ປີ, ຖາມທ່ານໝໍຂອງທ່ານຖ້າ 
ທ່ານມີຄວາມຈຳ�ເປັນຕ້ອງກວດ.

ll ຖາມທ່ານໝໍຂອງທ່ານວ່າທ່ານມີຄວາມຈຳ�ເປັນຕ້ອງ 
ກວດສຸຂະພາບເລື້ອຍຊຳ�ໃດ.

ll ກວດເຍື່ອເມືອກຂອງປາກມົດລູກ (Pap Test)
ຄັ້ງທຳ�ອິດເມື່ອອາຍຸ 21 ປີ.

ll ກວດເຍື່ອເມືອກຂອງປາກມົດລູກ (Pap Test)  
ທຸກໆ 3 ປີ ຖ້າທ່ານມີອາຍຸ 21 ຫາ 65 ປີ. 

ll ຫຼື, ເລີ້ມຕົ້ນກວດຕອນອາຍຸ 30 ປີ, ທ່ານສາມາດກວດ 
ເຍື່ອເມືອກຂອງປາກມົດລູກ ກັບການກວດຫາເຊື້ອ 
HPV ພ້ອມກັນໃນທຸກໆ 5 ປີ. 

ll ປຶກສາກັບທ່ານໝໍຂອງທ່ານກ່ຽວກັບສິ່ງທີ່ສະແດງໃນ 
ການກວດ. ຮັບປະກັນວ່າໄດ້ມີການດູແລ ຫຼື ກວດ 
ຖ້າມີຄວາມຈຳ�ເປັນ.

ອາດມີການກວດຫຼືວິເຄາະຫຍັງ?
ກ່ຽວກັບການກວດເຍື່ອເມືອກຂອງປາກມົດລູກ (Pap Test),  
ທ່ານໝໍຈະສ�ພັດປາກມົດລູກຢ່າງເບົາໆ ເພື່ອເກັບເອົາຈຸລັງ
ບາງສ່່ວນ. ຈາກນັ້ນກນ�ສົ່ງຕົວຢ່າງນີ້ໄປກວດຢູ່ຫ້ອງວິເຄາະ.ໍ່

ຖ້າຜົນກວດເຍື່ອເມືອກຂອງປາກມົດລູກ (Pap Test),  
ທ່ານໝໍອາດສົ່ງທ່ານໄປກວດດ້ວຍກ້ອງພິເສດ. ນີ້ເປັນ 
ການກວດເບິ່ງປາກມົດລູກຢ່າງລະອຽດດ້ວຍເລັນພິເສດ.

ບາງຄັ້ງກໍ່ມີຄວາມຈຳ�ເປັນຕ້ອງຕັດເນື້ອເຍື່ອບາງສ່ວນໄປ 
ກວດ. ທ່ານໝໍຈະຕັດເອົາເນື້ອເຍື່ອຂອງປາກມົດລູກໜ້ອຍ 
ໜຶ່ງແລະກວດເບິ່ງການປ່ຽນແປງຂອງມັນວ່າມັນສາມາດ 
ກ້າວໄປເປັນມະເຮັງບໍ່.

ຫາກພົບມະເຮັງຈະເຮັດແນວໃດ?
ມັນມີຫຼາຍທາງທີ່ຈະປິ່ນປົວມະເຮັງນີ້.  
ການປິ່ນປົວອາດຈະລວມມີການຜ່າຕັດ, ການໃຊ້ແສງ, 
ແລະ ຢາເພືອບຳ�ບັດ. ປິ່ນປົວມັນຕັ້ງແຕ່ເບື້ອງຕົ້ນ, 
ເປັນການດີທີ່ສຸດ. 

ll ຖາມທ່ານໝໍຂອງທ່ານສຳ�ລັບຂໍ້ມູນເພີ່ມເຕີມ. 
ll ໄປຫາທ່ານໝໍຂອງທ່ານຖ້າທ່ານມີອາການຫຼືຮູ້ສຶກ 

ຜິດປົກກະຕິ.
ll ຖາມທ່ານໝໍຂອງທ່ານທຸກຄຳ�ຖາມທີ່ທ່ານຂ້ອງໃຈ 

ກ່ຽວກັບສຸຂະພາບຂອງທ່ານ.

ດູແລສຸຂະພາບຂອງທ່ານໃຫ້ດີເພື່ອທ່ານແລະຄົນຮັກຂອງ
ທ່ານ!

ສຳ
ll U.S. Preventive Services Task Force  

www.uspreventiveservicestaskforce.org

ll CDC Inside Knowledge Campaign  
www.cdc.gov

ll National Cancer Institute  
www.cancer.gov/cancer

ll National Library of Medicine  
www.ncbi.nlm.nih.gov

